
FM frekvensætlan

Fjarskiftiseftirlitið
Dekningur av Sundalagnum
Endamál

Í frágeiðingini frá netnevndini verður sagt, at serliga eru partar av samferðslukerv-inum, ið ikki eru dekkaðir nøktandi. Tá verður óivað hugsað serliga um landsvegin í Sundalagnum, tí har ferðast nógv fólk hvønn dag. Í frágreiðingini frá netnevndini verður eisini sagt, at tað skal verða miðað eftir, at tað skal bera til, at móttaka í stereo við inniantennu.

Í hesari frágreiðingini fara vit at lýsa dekninging í Sundalagnum í núverandi støðu, og síðani koma við uppskot til hvar sendarar kunnu setast upp, fyri at betra um hoyrilíkindini. Tá ið miðast skal eftir, at tað skal bera til at hoyra stereo við eini inniantennu, so má tað samsvarandi galda fyri eina bil antennu, tí tær eru sera líkar.

Tað ber til at tilluta nýggjar frekvensir í Sundalagnum, tí at økið er rættuliga avbyrgt frá radiosignali frá hinum FM sendarunum. Hetta valdast sjálvandi av, at ikki ov høgar positiónir verða valdar til sendistøðirnar og sendistyrki.

Dekningur

Tað eru í høvuðsheitum tveir mátar at lýsa dekning uppá. Ein er tann subjektivi, ið fólk vanligast brúka, og tann objektivi, ið byggjur uppá mátingar og frymlar. Báðir hættirnir eru týdningarmiklir, men tað er torført at brúka tann subjektiva mátan, tá ið vit skulu seta nýggjar sendarar upp.  Tað ber tó til at verða rættiliga vísur í, at tann subjektivi dekningurin er góður, um vit taka hædd fyri móttøkuútgerðina, ið fólk brúka, landslagið, og syrgja fyri, at signalstykin liggur væl omanfyri tað objektiva kravið.

Ein stórur partur av lurtarunum í Sundalagnum eru fólk í bili, t.v.s. at vit hava ein móttakara, ið flytir seg og brúkar vertikala antennu.

Dekningurin er ífylgið ITU-R BS. 412-9 givin fyri eina uttandura antennu í 10 m hædd, soleiðis sum fylgjandi talva vísir. Økið sigur nakað um hvussu nógv órógv (interference) er tilstaðar.

	 
	Tænasta

	Øki
	Monophonic (dB (V/m)
	Stereophonic (dB (V/m)

	Rural
	48
	54

	Urban
	60
	66

	Large cities
	70
	74


Tey flestu økini í Føroyum eru nokk at rokna sum antin "Rural" ella "Urban". So feltstyrkin skal helst liggja ímillum 54 og 66 dB (V/m fyri at kunna móttaka í stereo við eini uttandura antennu. Tann neyðuga feltstyrkin má vera munandi hægri, um ein ætlar at mótaka stereo í einum bili. Tað skal eisini viðmerkjast at ITU-R BS. 412-9 gongur út frá at sendari og móttakari brúka somu polarisering.

Í ITU-R BS. 704 verður sagt at eitt útvarpstól við innbygdari antennu skal hava eitt viðkvæmi (enskt: ”sensitivity”) uppá 50 dB (V/m. Hetta talið skal skiljast soleiðis, at signalið skal verða tað størri enn óljóðið á tí bandinum har rásin liggur. Tá skal antennan stillast soleiðis, at hon móttekur á bestan hátt. Ljóðgóðskan er tá 40 dB (AF) og stereo.

Hyggja vit eftir mátingarnar á Nesi og á Oyrabakka, so liggjur óljóðsgáttin aloftast millum 20 til 30 dB (V/m. Hetta svarar til at signalstyrkin á útvarpssignalinum skal vera 70-80 dB (V/m. 

Fyri at fáa eitt gott stereo signal, so skal tað helst verða við beinleiðis sigt og so fáar reflektiónir sum gjørligt. Tað fæst best við at hava fleiri smáar sendara býttar út á økini í Sundalagnum.

Støðan í dag

Fjarskiftiseftirlitið hevur gjørt nakrar mátingar av dekninginum í Sundalagnum. Tær eru viðheftar sum ískoyti A og B. Tíverri eru fáar mátingar tøkar frá Esturoynni í Sundalagnum. Í ískoyti C eru dekningskort roknað eftir einum myndli.

Sum tað sæst á mátingunum og roknaðu dekningskortini, so er Sundalagið ikki nøktandi dekkað. Um vit seta tað sum treyt, at tað skal bera til at hoyra stereo í bili, so er Sundalagið so at siga ikki dekkað.

Uppskot til nýggjar støðir

Her eru nøkur uppskot til hvussu Sundalagið kann dekkast betur. Hesi uppskot eru bara vegleiðandi, tí tað finnast nógvir mátar, ið Sundalagið kann dekkast uppá. 

Uppskotini her krevja, at tað verður neyðugt at seta nýggjar mastrar upp. Positiónirnar liggja tó soleiðis, at hetta skuldi ikki verið ein stórvegis trupuleiki.

	Stað
	Ætlað dekningsøki
	Neyðug sendistyrki ERP

	Á Neshamri (Morkranes)
	Kollafjørð
	200 W

	Á Hjallabrúnni (Oyri)
	Vegastrekkið frá Hósvík til Nesvík.
	100 W

	Omanfyri Nesvík
	Tunnilsmunnan og norðureftir
	50 W


Antennan á Neshamri skal helst hava eitt gain uppá 6-9 dBi og venda ímóti Kollfjarðabotni, so at Havnin ikki verður ovrógvað ov nógv av signalinum.

Antennan í Nesvík skal setast omanfyri bygdina, soleiðis at tunnilsmunnin sæst, og at tað sæst norðureftir.

Gongur ein burtur frá kravinum um at tað skal hoyrast við stereo í akførum, so verða sendistyrkinar uml. 4 dB lægri, ella ávikavist 80, 40, og 20 W.

Ætlar FT at brúka aðrar positiónir, so eru tit vælkomin, at venda aftur til Fjarskiftiseftirlitið, fyri at fáa eina nýggja meting av dekninginum.

Niðurstøða

Tað verður mælt til at ein brúkar vertikalar antennur, ið hóska væl til antennuna á akførum. Sendarnir skulu senda við so lágari orku sum gjørligt, og økið skal í høvuðsheitum verða dekkað við beinleiðis sigt.

Høvuðspunktini eru hesi:

· Feltstyrkjan má í minsta lagi verða 70 dB (V/m, helst nakað hægri, um akfør skulu mótaka eitt signal í góðari stereo góðsku.

· Tríggjar nýggjar støðir kunnu gera dekningin í Sundalagnum nøktandi.

Í hesari frágreiðingini hava vit ikki hugt eftir RDS signalini frá sendarnar skulu setast upp, men tað hevur stóran týdning at hesi eru sett røtt upp, soleiðis at teir røttu sendarnir verða valdir, tá ið ein koyrir gjøgnum Sundalagið.

Ískoyti A – Mátingar av FM spektrumið

Mátingarnar eru gjørdar við mátiútgerðini: FM Navigator AZ100 og við tí vertikalu antennuni, ið fylgir.

Kjalnes (17/6-2005)

Breiddarstig: 6207.365 Longdarstig: 652.439

Shell við Oyrarbakka (22/6-2005)

Breiddarstig: 6212.549 Longdarstig: 708.981  -  Máting gjørd uttan dempning á innganginum

Nes (29/6-2005)

Breiddarstig: 6204.933 Longdarstig: 644.004  -  Uttan dempning á innganginum

Ískoyti B – Dekningsøki

Mátingar eru gjørdar við FM Navigator NZ100. Mátingarnar eru gjørdar meðan koyrt verður við bilinum. Signal styrkin er mátað á rásunum, og mátipositiónin noterað. Dempningur varð ikki brúktur á innganginum.

Í talvuni niðanfyri sæst hvørjir litir signalstykin svarar til ((V/m).

Frekvensirnir svara til hesar sendarnar:

87,60 MHz: Eiðiskollur

89,90 MHz: Húsareyn

94,30 MHz: Brúnaskarð

100,00 MHz: Støðlafjall

87,60 MHz - Eiðiskollur

89,90 MHz - Húsareyn

94,30 MHz - Brúnaskarð

100,00 MHz - Støðlafjall

Ískoyti C – Rokna dekningsøki

Hesi dekningskortini eru roknaði eftir einum frymli. Hædd er tikin fyri krumningin á jørðuni og diffraktión. Hædd er ikki tikin fyri endurkastingar og antennu útstráling mynstur (styrkingin er tó tikin við, men útstrálingin er isotrop). Diffraktiónin er rokna uppá mátan hjá Epstein og Peterson.

Hæddin á móttakaranum er sett til 2 metur yvir lendi. Móttøka í mono er sett til 70 (V/m (reytt) og í stereo til 74 (V/m (ljósagrønt).

87,60 MHz – Eiðiskollur

89,90 MHz – Húsareyn

94,30 MHz – Brúnaskarð

100,00 MHz – Støðlafjall

Allar støðirnar saman

Nú kann tað virka sum um ein als ikki hoyrir útvarpið í Sundalagnum, men so galið er tað tó ikki. Krøvini eru sett høgt,  70 (V/m, fyri yvirhøvur at hoyrast. Eftir frymlinum, so liggur signal millum 60 og 70 (V/m í stórum pørtum av Sundalagnum. Hetta samsvarar eisini við mátingarnar, ið vit hava sæð.

Ískoyti D – Uppskot til nýggjar støðir

Somu treytir eru brúktar sum í ískoyti C.

Á Neshamri – 200 W ERP

Á Hjallabrúnni (Oyri)

Omanfyri Nes

Nýggji dekningurin

